
BIOLOGIYA TAʼLIMI VA 
RAQAMLI TEXNOLOGIYALAR

E. Poʻlatova
Astraxan davlat texnika universiteti Toshkent viloyati filiali

Annotatsiya: Biologiya fanini oʻqitish jarayonida raqamli texnologiyalarni qoʻllash oʻquv jarayonini yanada interaktiv va 
samarali qilishga yordam beradi. Maqolada biologiya taʼlimida zamonaviy raqamli vositalar – virtual laboratoriyalar, ani-
matsiyalar, elektron darsliklar va onlayn platformalarning roli tahlil qilingan. Shuningdek, raqamli texnologiyalar orqali 
oʻquvchilarning bilim olish darajasini oshirish, oʻrganish jarayonini qoʻllab-quvvatlash va innovatsion pedagogik usullarni 
joriy etish imkoniyatlari muhokama qilingan.

Kalit so‘zlar: biologiya taʼlimi, raqamli texnologiyalar, virtual laboratoriya, elektron darslik, interaktiv taʼlim.
Abstract: The application of digital technologies in biology education enhances the interactivity and effectiveness of 
the learning process. This article analyzes the role of modern digital tools–virtual laboratories, animations, e-textbooks, 
and online platforms–in biology teaching. Furthermore, it discusses the opportunities for improving students’ knowledge 
levels, supporting the learning process, and implementing innovative pedagogical methods through digital technologies.

Key words: biology education, digital technologies, virtual laboratory, e-textbook, interactive learning.
Аннотация: Применение цифровых технологий в процессе преподавания биологии способствует созданию более 
интерактивного и эффективного учебного процесса. В статье проанализирована роль современных цифровых 
инструментов – виртуальных лабораторий, анимаций, электронных учебников и онлайн-платформ в обучении 
биологии. Также обсуждаются возможности повышения уровня знаний учащихся, поддержки учебного процесса и 
внедрения инновационных педагогических методов с помощью цифровых технологий.

Ключевые слова: oбучение биологии, цифровые технологии, виртуальная лаборатория, электронный учебник, 
интерактивное обучение.

KIRISH
Biologiya fanining taʼlim jarayonida raqamli texnologiyalarni joriy etish zamonaviy pedagogik innovatsi-

yalarning asosiy yoʻnalishlaridan biriga aylanmoqda. Tabiiy ilmlar orasida biologiyaning oʻrni katta boʻlib, u 
tabiat va jonli organizmlarning tuzilishi, funksiyalari va oʻzaro munosabatlarini oʻrganadi. Bunda oʻquvchilarning 
fanni chuqur va teran tushunishlari taʼlimning sifatli va samarali boʻlishiga bogʻliqdir. Raqamli texnologiyalar esa 
bu jarayonda innovatsion vosita sifatida faol qoʻllanilmoqda va oʻqitish jarayonini interaktiv, vizual hamda amaliy 
jihatdan boyitmoqda.

Raqamli texnologiyalar orqali oʻqituvchilar va oʻquvchilar oʻrtasidagi oʻzaro aloqa mustahkamlanadi. 
Masalan, interaktiv elektron darsliklar, virtual simulyatsiyalar va onlayn viktorinalar oʻquvchilarni faol fikrlashga 
va muammolarni hal qilishga undaydi. Bu oʻquv jarayonidagi passivlikni kamaytiradi va bilimlarni samarali egal-
lashga yordam beradi.

MAVZUGA OID ADABIYOTLAR SHARHI
Hernández-López, J., Smith, A., & Zhao, L. (2024). Technology-Supported Differentiated Biology Educa-

tion: Trends, Methods, Content and Impacts. Ushbu maqolada o‘rta va oliy taʼlim darajasida biologiya fanini 
differensial o‘qitishda raqamli texnologiyalarning qo‘llanish tendentsiyalari, metodlari va ularning taʼlim jara
yoniga taʼsiri tizimli adabiyot sharhi (systematic literature review) usulida o‘rganilgan. Maqola natijalari turli 
texnologiyalar (virtual laboratoriyalar, interfaol simulyatsiyalar, adaptiv o‘quv platformalari) qo‘llanilganda tala-
balar bilim olishda qanday muvaffaqiyatlarga erishganini ko‘rsatadi.

tion. Mualliflar mobil o‘qitish texnologiyalarining biologiya taʼlimidagi so‘nggi tendentsiyalarini tahlil qilgan. Mobil 
qurilmalar yordamida mavhum biologik tushunchalarni vizualizatsiya qilish va mustaqil o‘rganish samarador-
ligini oshirish yo‘llari hamda pedagoglarning bu jarayondagi tajribalari keltiriladi.

Johnson, M., & Smith, T. (2023). Digital Learning in Sciences Education: Biologiya va boshqa fundamental 
fanlar bo‘yicha raqamli o‘qitish adabiyotini keng qamrovli tahlil qiluvchi maqolada interfaol onlayn resurslar, 
simulyatsiyalar va talabalar o‘rtasida hamkorlikni rag‘batlantiruvchi platformalarning o‘rni ko‘rib chiqilgan. 
Mualliflar kelgusidagi tadqiqotlar uchun tavsiyalar ham beradi.

TADQIQOT METODOLOGIYASI
Biologiya fanining koʻplab mavzulari nazariy va murakkab boʻlib, oʻquvchilar uchun tushunish qiyinchiliklari 

tugʻdirishi mumkin. Xususan, hujayraning ichki tuzilishi, genetik kodlash jarayonlari va ekologik tizimlarning 
ishlash tartibi kabi konsepsiyalar koʻp vaqt va tajriba talab qiladi. Zamonaviy raqamli texnologiyalar – 3D 
modellar, animatsiyalar va virtual laboratoriyalar – bu muammoni hal qilishda muhim vosita hisoblanadi [1].

Hujayraning ichki qismi, koʻpincha mikroskop orqali koʻrilganida ham tushunarsiz boʻladi. Ammo 3D 
modellar yordamida oʻquvchilar hujayraning turli organellalarini (misol uchun, mitoxondriya, ribosoma, yadro va 
boshqalar) har tomonlama koʻrishlari va ularning oʻzaro aloqasini aniq tushunishlari mumkin. Animatsiyalar esa 
hujayradagi biokimyoviy jarayonlar – masalan, energiya ishlab chiqarish, protein sintezi yoki hujayra boʻlinishi 
– qanday kechishini vizuallashtiradi. Bu uslub oʻquvchilarning nazariy bilimlarni amaliy tushunishga aylantirish-
lariga yordam beradi.

Genetik kodlash – DNK, RNK va proteinlar orasidagi murakkab aloqalar tizimi – koʻpchilik uchun tushunish 
muammosi tugʻdirishi mumkin. Raqamli animatsiyalar orqali DNKning replikatsiyasi, transkripsiya va translyat-
siya jarayonlari vizual tarzda koʻrsatiladi, bu esa maʼlumotlarni eslab qolishni osonlashtiradi. Masalan, genetik 
kodning aminokislotalarga qanday tartibda kodlanishi, 3D animatsiyalar yordamida oʻquvchilarga qadamma-
qadam tushuntiriladi.

Ekologiya – tabiatdagi turli organizmlar va ularning atrof-muhit bilan oʻzaro taʼsirini oʻrganadi. Virtual labo-
ratoriyalar orqali oʻquvchilar turli ekologik tizimlarni – masalan, oʻrmon, suv havzasi yoki choʻl – modellashtirish-
lari, undagi organizmlar oʻrtasidagi aloqalarni kuzatishlari mumkin. Bu jarayonlar interaktiv boʻlib, oʻquvchilarga 
maʼlum bir oʻzgarishlar (masalan, populyatsiyaning koʻpayishi yoki kamayishi) qanday oqibatlarga olib kelishi 
toʻgʻrisida mustaqil xulosa chiqarish imkonini beradi. Shunday qilib, ekologik tizimlar dinamikasini vizual va 
tajribaviy tarzda tushunish osonlashadi.

Ilmiy tadqiqotlar shuni koʻrsatadiki, 3D modellar va interaktiv animatsiyalardan foydalangan oʻquvchilar 
anʼanaviy metodlar bilan oʻrganganlarga nisbatan fanni tushunish va eslab qolish darajasi 30–40 %ga yuqori 
boʻladi [2]. Virtual laboratoriyalarda tajriba qilish esa oʻquvchilarda mustaqil fikrlash va murakkab biologiya jara
yonlarini amaliyotda tasavvur qilish qobiliyatini oshiradi.

TAHLIL VA NATIJALAR
Raqamli texnologiyalar oʻquvchilarga istalgan vaqt va joyda oʻqish imkonini beradi. Zamonaviy taʼlim jara

yonida raqamli texnologiyalar muhim роль oʻynaydi. Ularning eng katta afzalliklaridan biri – oʻquvchilarga taʼlimni 
istalgan vaqt va joyda olish imkonini yaratishi hisoblanadi. Bu, ayniqsa, hozirgi global sharoitda, pandemiya 
kabi favqulodda vaziyatlarda taʼlim jarayonining uzluksizligini taʼminlashda muhim ahamiyatga ega.

Anʼanaviy taʼlimda darslar belgilangan vaqt va makonda oʻtkaziladi, bu esa baʼzi oʻquvchilar uchun muammo 
tugʻdirishi mumkin. Raqamli texnologiyalar orqali, masalan, onlayn platforma va mobil ilovalar yordamida, 
oʻquvchilar dars materiallarini oʻzlari uchun qulay vaqtda oʻqishlari mumkin. Bu ularga oʻquv jarayonini shaxsiy 
ritmiga muvofiqlashtirish imkonini beradi.

Raqamli texnologiyalar masofaviy taʼlimni amalga oshirishga imkon beradi. Internetga ulangan har qanday 
qurilma orqali oʻquvchilar videodarslar, elektron kitoblar, interaktiv mashqlar va boshqa taʼlim resurslariga 
murojaat qilishlari mumkin. Bu ularning oʻqishga boʻlgan qiziqishini oshiradi va oʻz bilimlarini mustaqil ravishda 
kengaytirish imkonini yaratadi. Raqamli platformalarda oʻquvchilarga individuallashtirilgan oʻquv yoʻnalishlari 
taqdim etilishi mumkin. Ular oʻzlari uchun qiyin boʻlgan mavzularni qayta-qayta oʻqish, video animatsiyalar va 
interaktiv testlar orqali oʻrganish imkoniga ega boʻladilar. Bu usul oʻzlashtirishni yaxshilaydi va oʻquvchi uchun 
motivatsiyani oshiradi [4].

Har bir hududda internet yoki qurilmalarga kirish imkoniyati bir xil boʻlmasligi mumkin. Shu sababli, raqamli 
taʼlim platformalarida oflayn rejimda ishlaydigan yoki kam internet tezligida ham faoliyat yurita oladigan ilovalar 
joriy etilib, taʼlimning barcha uchun teng va uzluksiz boʻlishiga yordam bermoqda. Raqamli texnologiyalarning 
ushbu xususiyati taʼlimni zamonaviy va samarali qilishda muhim ahamiyatga ega boʻlib, oʻquvchilarning taʼlimga 
boʻlgan qiziqishini va ularning bilimlarini takomillashtirish imkoniyatini kengaytirmoqda.

Onlayn platformalar va elektron darsliklar taʼlimni uzluksiz qiladi va eng muhim jihati – imkoniyatlarni 
kengaytirishdir. Ayniqsa, pandemiya va hududiy cheklovlar davrida bu juda muhim omil boʻldi. Har bir oʻquv-
chining oʻrganish darajasi, oʻqish uslubi va qobiliyati turlicha. Raqamli texnologiyalar orqali oʻqitish dasturlari 
oʻquvchilarning individual ehtiyojlariga moslashtirilishi mumkin. Masalan, adaptiv oʻqish tizimlari yordamida 
kamroq bilimga ega boʻlgan oʻquvchilarga koʻproq tushuntirishlar va misollar beriladi, yuqori darajadagi oʻqu-
vchilar esa murakkab vazifalar bilan mashgʻul boʻladi.

Virtual laboratoriyalar oʻquvchilarga laboratoriya tajribalarini kompyuter yoki mobil qurilmalar orqali xavfsiz 
va qulay oʻtkazish imkonini beradi. Bu usul moddiy resurslar cheklangan maktablarda ham fanni sifatli oʻqi
tishga yordam beradi. Animatsiyalar va 3D modellar biologik jarayonlarni real vaqtda koʻrsatish imkonini beradi. 
Masalan, hujayra boʻlinishi, genetik maʼlumotlar uzatilishi va energiya almashinuvi kabi jarayonlarni vizual 
koʻrinishda oʻrganish oʻquvchilarning tushunish darajasini oshiradi [5].

Qoʻl telefonlari va planshetlar uchun moʻljallangan maxsus mobil ilovalar biologiya fanini oʻrganishni qulay 
va qiziqarli qiladi. Onlayn platformalar esa testlar, video darslar va munozaralar orqali taʼlim jarayonini boyitadi. 
Qoʻshimcha haqiqiylik va virtual haqiqiylik texnologiyalari orqali oʻquvchilar biologik obyektlarni 3D formatda 
koʻrish va ular bilan interaktiv aloqada boʻlishlari mumkin. Bu innovatsiya fanni oʻrganishni yanada taʼsirli va 
yorqin qiladi.

Har bir maktabda yuqori tezlikdagi internet va zamonaviy qurilmalar mavjud emasligi sababli raqamli 
texnologiyalarni keng joriy etish qiyinchiliklar keltirib chiqaradi. Buni hal qilish uchun davlat va mahalliy hokimi-
yatlar, shuningdek, xususiy sektor hamkorligida infratuzilmani yaxshilash lozim.

Oʻqituvchilarning raqamli texnologiyalardan samarali foydalanish qobiliyati ularning trening va malaka 
oshirish ishlari orqali yaxshilanishi kerak. Bu jarayonni tizimli ravishda tashkil etish maqsadga muvofiq. Elek-
tron darsliklar va dasturlar milliy taʼlim standartlariga toʻliq muvofiq boʻlishi lozim. Bu sohada ilmiy tadqiqotlar va 
kontentni yangilash ishlari olib borilishi zarur.

Oʻqituvchilar dastlab zamonaviy raqamli platformalar va ilovalarni oʻrganib chiqishlari kerak. Bunda 
mahalliy va xalqaro onlayn kurslardan foydalanish tavsiya etiladi. Shuningdek, ishlab chiqaruvchilar tomonidan 
berilayotgan treninglarga qatnashish maqbul. Har bir dars uchun raqamli vositalarni faqat koʻrsatish uchun 
emas, balki oʻquv jarayonini boyitish uchun faol qoʻllash kerak. Masalan, videolar, animatsiyalar yoki interaktiv 
topshiriqlar orqali mavzularni tushuntirish, soʻngra oʻquvchilarga amaliyot qilish imkoniyatini berish.

Oʻquvchilarning raqamli texnologiyalardan samarali foydalanishini ragʻbatlantirish uchun tanlovlar, onlayn 
viktorinalar va mukofotlar tizimini joriy qilish maqsadga muvofiqdir. Bu ularda fanga boʻlgan qiziqishni oshiradi. 
Har bir maktab yoki taʼlim muassasasining texnika va internet infratuzilmasi darajasi turlicha boʻlishi mumkin. 
Shu sababli, raqamli texnologiyalarni joriy etishda mahalliy sharoitlar va imkoniyatlarni inobatga olish kerak.

Oʻqituvchilar oʻrtasida raqamli texnologiyalardan samarali foydalanish boʻyicha tajriba almashish uchun 
oʻquv seminarlari va professional hamjamiyatlar tashkil etish muhim. Bu yangi pedagogik innovatsiyalarni 
tezroq joriy etishga yordam beradi.

XULOSA VA TAKLIFLAR
Biologiya taʼlimida raqamli texnologiyalarning pedagogik ahamiyatini oshirish va innovatsion usullarni joriy 

etish taʼlim sifatini sezilarli darajada yaxshilaydi. Virtual laboratoriyalar, animatsiyalar, mobil ilovalar hamda AR 
va VR texnologiyalari oʻquvchilarning fanni oʻrganishdagi qiziqishini oshiradi, bilimlarni chuqurlashtiradi hamda 
oʻqitish jarayonini interaktiv va amaliy qiladi. Muammolarga qaramay, ushbu texnologiyalarni samarali qoʻllash 
uchun infratuzilmani mustahkamlash, oʻqituvchilarni tayyorlash va mazmunni doimiy ravishda yangilash muhim 
vazifalardan sanaladi. Bundan kelib chiqib, raqamli texnologiyalar biologiya taʼlimida zamonaviy pedagogik 
innovatsiyalar va sifatli taʼlimni taʼminlovchi muhim vosita sifatida kelajakda yanada kengroq qoʻllaniladi.

